Pol da Pilipai Amin do Papia
Mandagit

But piso gen

Pol tap pakbi idap pudapek wasok wasoksi
Yurop miktim kiy altagit bisapmon, Pol kiy
Masadonia Provinskon kokup pap Pilipai urjudon
Gen Bin Tagisi yan tentenagit (Yabekbi 16.8 40
unudon koki). Don ae kokup kindakon panki
egakwan dam tebanon yipgwit. Amin da dam
tebanon Rom bo egipgut yay nandan. Dam
tebanon egipgut bisapmon amin di da Pilipai
panmuwukbi dakon nandar gadat panupbal ak do
nandar dakon geni nandagit. Nandarek unjun gen
do butjik nandagit, mani iyi dam tebanon egipgut
unun do butjik dima nandagit. Pol unun Yesu do
nandar gadat anek but galaksi nandagit.

Kalip Pol moner ae yo kabi do wadak wadak
aban Pilipai amin da aypuluganek moner yopba
kiwit. Do Pol da on papiakon but galak gen
mandagit. Ae dam tebanon egakwan nandaba kik
anek but yokwi nandani yar do nandar gadatni
panteban agit.

Pol da Pinkop da but galak do yo madep yomgut
ungun do yoyisak. Unun egip egip kalugi Yesu
Kristokon nar abidawit unun do yoyisak. Yary
yoyisak, unun Juda amin dakon gen teban yolek
unun kosiron da but galak dakon yo unun dima
abidawit. Yesu kalor naygin nandar gadar) iminek
abidawit. Pol unun Pilipai amin da Kristo dakon
anpak abidan kimagek yoyindet toptopmi do kary

kimotni do nandisak. Kristo unun iyi do amin
madep yar nandanek iyi dakon galaktok dima
yolgit. Unun iyi pinbisi egek Pinkop da pi imgut
unun baggin agit. Pol da yay yosok, miyat aminyo
Kristo gat gadarn kimagek ekwar unun da Pinkop
dakon but yawot abidanek kisik kisik ekwarj.

On papia manjiki bisapmon Pol Pilipai
panmuwukbi do but dasi galaktary yomisak yarsi
kokdisal.

Pilipai amin da Pol gat gadat gadat awit do Pol
but galaksi nandagit
(Kilapmi 1-4)
1Nak Pol gat ae Timoti gat nit Yesu Kristo dakon
pi monjini. Nit papia on Yesu Kristo dakon mirat
aminyo morap kisi kokup pap Pilipai ekwaryj ji do
mandamak. Ji gat ae payymuwukbi urjun dakon kila
amin gat ae pi amini ji do mandamak. 2 Pigkop
Datnin gat ae Amin Tagi Yesu Kristo gat da ji do
nandarny yawok daminek pagpuluganbal butji ya-
wori tosak.
Pol da Pinkop ya yan iyigit
3]Ji do nandisat bisap morapmon Pinkopno ya
yay iyisat. 4 Ji do bisit asat bisap morapmon
nak kisik kisigon da asat. > Nido Gen Bin Tagisi
wasanek nandawit gildaron da win abisok ek-
wamanon ji da nak anpuluganba Gen Bin Tagisi
unun dakon yay tentenok pi amarn. ¢ Nak yansi
nandisat, Pinkop da jikon pi tagisi wasagit unyun
sanbenek anar kinakwan Yesu Kristo da tobil ap-
jak bisap madepmon wasip akdisak. 7 Ji unun

1:1: Ya16.12-40 1:6: 1Ko 1.8

nak da but kagagwan ekwar), do asi nak but dasi
galak tay damisat. Pigkop da nandar yawotni do
anek nak gat ae ji gat kisi yo tagisi nimin nimir
asak. Dam tebanon egisaron, bo warnga egek Gen
Bin Tagisi ankutnanek anteban asaron, nandar) ya-
wotni do anek pagpulugok madepsi asak. 8 Pinkop
da nandisak, Yesu Kristo da amin do but dasi
galak tar) yomyomni unun nak da buron yipgut
da tanakwan nak ji kisi morap dandak do tagisi
nandisat.

9 Nak ji do bisit yar) asat: Jikon amin do but
dasi galak tay) yomyom arnpak unun sigin madepsi
arakwa pap tosak, ae nandak nandakji gat ae nan-
dar kokwinji gat tagisi tar) damjak. 10 Anakwan
anpak morap nandarn kokwin anek aypak tagisi
bangin pan egipni. Ayek Kristo da tobil apjak
bisapmon ji wagil gwaljigi mini ae diwarisi mini
egipni. 11 Ae afnpak kilegi dakon bami Yesu Kris-
tokon da abisak unun da jikon tugosak. Anakwan
amin da karek Pinkop man madep iminek apkisini.

Poldamtebanon egipgut, unun da Gen Bin Tagisi
anteban agit
12 Not kabino, yansi nandani. Dam tebanon
nepmar unun da Gen Bin Tagisi dakon kosit sop-
sop dima asak. Unun da Gen Bin Tagisi ayiren
asak. 13 Emat amin morap gapman dakon kila
amin madep dakon yut on kila anek ekwar gat, ae
minat aminyo diwari gat da nak Kristo yoldat unun
do anek dam tebanon nepmar yar kili nandawit.
14 Pagymuwukbi not morapmi unun da nak dam
tebanon egisat yan) nandawit, do Amin Tagi da

1:10: 1Tes5.23 1:13: Ya 28.30

butni panteban aban pasol pasol yipmarnek Pinkop
gen yar) teytenok do pi tebaisi ar.

15 Asi, Kristo dakon gen yarn tentenok arn amin
diwari da nak do nandaba yokwi tok anek abiy
nepmargar), nido nak Kristo do yar tenterok tagisi
asat dakon man tarn namisak. Mani diwari nak
da pi asat unjun do but galaksi nandarnek ununyo
kisi da Gen Bin Tagisi yar tenteror. 16 Ungun amin
nak but dasi galak tan naminek yar tentenok pi
an, nido Pinkop da nak Gen Bin Tagisi anteban
aber do dam tebanon nepgut yarn nandarn namar.
17 Mani amin diwari man madep timit do pi anek
Kristo dakon gen yar tentenor. Nandak nandakni
tagi dima. Nak dam tebanon egapbo jigi di gat
sanbenek nam do afek ag. 18 Butni tagisi tafakwan
yor) bo butni tagi dima tarakwan yor nak unjun do
nandaba kik dima asat. Yo madep unun Kristo
dakon Gen Bin Tagisi yar tentenor. Nak unun do
but galaksi nandisat, ae don but galak madep sigin
nandaker).

Pol dima kimagek sigin egek Pilipai amin
panpulugok do nandagit

19 Asi nak but galaksi nandarnek egipben. Nido,
ji da nak Pinkop da anpuluganakwan Telagi Wup
Yesu Kristo da yabekgit ujun da nandar gadatno
anteban asak do bisit ay yan kili nandagim. Yar
an do nak nandisat, abisok yo noman tan na-
mar unun da nak anpuluganban tagisi egipdisat.
20 Nak but galaksi nandanek yansi nandisat: Nak
mayaktok aripmi dima paker. Nikba kimokger
do yoni kay, nak teban tanek naga anpak asat

1:19: 2Ko1.11

unun anpak nangin yolek Kristo apkisikery. Bo
egipbeny do yoni kar), anpak morap asat unun da
Kristo man madep imjak yansi nandisat. 21 Nak
yansi nandisat: Egipber) bisapmon yo morap aber
unun da Kristo man madep imdisak. Ae kimokger)
kar, abisok egip egip asat unun si yapmanek yo
wukwisi abidokdisat. 22 Nak dima kimagek sigin
egipber kar, Kristo dakon pi abo bami tagisi tok-
dan. Egipben bo kimokgen? Ni kosit da tagi
asak unun dima nandisat. 23 Jigisi nandisat, nido
nandak nandak bamori asat. Kinda unun yar:
Nak kimagek egip egipno yipmarnek kiko Kristo gat
egip do nandisat. Unun da miktimon egip egip
yapmanek wukwisi asak. 24 Mani miktimon egek
ji pagpulugokeny kary, ungun da tagisi asak. 25 Asi,
Pinkop da miktimon egipbery do nandisak unun
nandar gadarn kimokdot. Miktimon ji gat egek
panpuluganapbo nandar) gadatji teban tanakwa but
galaksi nandani yaysi nandisat. 26 Do nak don
jikon aeno abiy altar) damdisat. Anapbo ji nak do
but galak nandanek Yesu Kristo ankisini.

Pinkop da Pilipai amin jigiyo kisi pani do
nandisak

27Yo nianen di noman tar) namni unun do dima
nandani. Yo madep unun ji disi anpak kilegi anek
Kristo dakon Gen Bin Tagisi guramik kimotni.
Yar anakwa nak abiy ji dandakern, bo dubagikon
egek genji gin nandakey kan yansi nandaken: Ji
but kalonon da tebai agek Kristo dakon Gen Bin
Tagisi nanday gadani do amin pantagap ak do
pi an yan nandar daber. 28 Ji uwalji do dima

pasolni. Uwalji do dima pasolni kay unun da
yay yolisak: Pinkop da ji yokwikon bar pulugar
depdisak, mani uwalji si pasildar. 29 Pigkop da ji
do tagisi nandanek Kristo nandar gaday imni do
bikbik damgut. Ae unun gin dima, Kristo dakon
man do jigiyo kisi pani do nandaban tagisi asak.
30 Nak gat ji gat kisi Kristo dakon man do agek jigi
pamar. Kalip nandanakwa jigi pagim da ae sigin
pasat dakon geni disi nandar.

2

Nin but kalonysi egek amin do anpak tagisi an
yomnen

17i Kristo da butji panteban anakwan bo akgan?
Ji but dasi galak tarn) damisak do butji yawori bo
tosok? Ji Telagi Wup da egip egipmon but kalor
anek bo ekway? Ji not do but dasi galak tay
yominek bupmi nandar) yomar, ma? 2 Yan karg
ji nandak nandak kaloyi bangin parn egipni, ae
not do but dasi galak tan yominek but kalonsi
egipni. Yay) ani kary), nak dakon kisik kisik madepsi
pap tosak. 37Ji disi dogin nandaba kik anek yo
dima ani, bo man madep pak do agek yo dima
ani. Amin diwari do gawak yominek man madep
yomni. 4 Disi dogin dima nandani. Amin diwariyo
kisi tagisi egipni do nandani.

Kristo pinbi ekwan Pinkop da anenakgit

5 Ji Yesu Kristo da nandak nandak pagit yay
gin pani. 6 Yesu unun iyi Pinkop egipgut, mani
Pinkopmon egip egipni unun tebai dima abidagit.

7Unun yipmarnek oman monji kinda dakon aypak
yolek amin daganek altagit. & Amin da kapba
aminsi egipgut. Aminsi egek don gawat gawat
anek Datni dakon galaktok yolek kimakgit. Asi,
gen guramigek tilak kindapmon si kimakgit
bisapmon mayaktok madepsi pagit. ° Yo yar agit
do Pinkop da Yesu dakon man madepsi anenagek
kwensi yipgut. Man madep imgut unun man
morap diwari yapmarn mudanek man wukwisi
kinda imgut. 10 Pigkop da yay agit nido amin
morap Kwen Kokupmon ae miktimon ae amin kili
kimakbi ae wup miktim kagagwan ekwar unun
kisida Yesu dakon man madep do anek ywakber ar
imni yar) do agit. 11 Nwakber) a1 iminek amin kisisi
da yar yokdarn, “Yesu Kristo urjun Amin Tagi.” Yar
yarnakwa Pinkop Dat da man madep pasak.

Nin minat aminyo da binapmon tentenini ton da
ekwaman

12 Not kabinosi, kalip nak ji gat egapbo geno
nandarnek guramikgwit. Abisok nak ji gat dima ek-
wamar), mani yar dayisat, ji nak da abisok gen on
mandar damisat unun guramik kimotni. Pinkop
da ji yokwikon bary) timikgit, do pasal nimnimikyo
anek pi madepsi anek Pinkop da ji do but galak
do wup dakon yo tagisi timitni do manjigit uyun
timitni. 13 Yansi ani, nido Pinkop da iyi jikon pi
asak. Unun da geni guramitni do ji dakon but
pantagap asak, ae galaktokni yolni do tapmim
damisak.

14 Yo morap anikon, nandaba yokwi tok agek
gen emaron da dima ani. 15 Yay ani kar, minat
amin morap da dandaba gulusuyji mini ae yok-
wisimini da egipni. Miktimon yokwi pakpak amin
unun da binapmon egek Pinkop dakon monjini
gwaljigi mini egipni, ae gik da yar) tagisi teytenoni.
16 Minat aminyo paypuluganek egip egip bamisi
egipni do Pinkop dakon Gen Bin Tagisi yoyini.
Yar ani kar, don Kristo da tobil miktimon apjak
bisapmon nak but galaksi nandakdisat. Nido pi
madepsi jikon agim unun piisali dima asak.

17 Nandan gadatji unjun paret yombem kinda
nar Pinkop do imar. Ae naga jigi pasat ujun da
Pinkop do paret anek wain tagalgan unjyun yombem
asak. Yar do anek but galaksi nandisat. 18 Do jiyo
kisi nak gat but galak nandanek egipner).

Pol da Timoti Pilipai yabekban kisak do yagit

19 Amin Tagi Yesu da kosit aban pisosak kan,
kili ununjok Timoti yabekgo jikon opdisak. Don
ae tobil apjak bisapmon ji niay) ekwar dakon gen
bin nandanek ungun gen da kisik kisik namjak.
20Timoti yombem amin di nak gat dima ekwamar).
Unun ji nian) ekwar ae ji paypulugok do nandak
nandak madepsi asak. 21 Amin diwari iyi dogin
nanday. Yesu Kristo dakon yo do dima nandar.
22 Mani ji Timoti unjun amin kilegisi unun pakyarnsi
nandar imar. Monji da dat paypulugor) unyun da
tilak Timoti da nak aypuluganban Gen Bin Tagisi
yar tentenjomak. 23 Mibiltok yo noman tar) namdar
unun pindagek don Timoti tepmisi yabekgo opjak.

24 Ae Amin Tagi da anpuluganban nakyo kisi donjok
obin dandaker) yaysi nandisat.

Ptol da Epaprodaitas yabekban Pilipai kisak do
yagi

25 Mani abisok Epaprodaitas narn yabekgo jikon
tobil opjak do nandisat. Unun notno ae pi
isalno. Nit Amin Tagi dakon emat amin ekwa-
mak. Ji da yabekba nagon obin nak anpulugagit.
26 Epaprodaitas ji dandak do tepmisi nandisak,
ae but yokwi yo kisi asak, nido sot madepsi
da abidagit dakon geni ji kili nandanek bupmi
madepsi nandawit, mibili yar) do bupmi nandisak.
27Unun bamisi. Sot obisi anek palisi kimakgit, mani
Pigkop da bupmi nandary iminek anmilip agit. Ae
nakyo kisi bupmi nanday namgut. Nido kimakgit
tam nak but yokwi madepsi nandakom. 28 Do
jikon yipbo opjak do tagisi nandisat, nido ji ujun
aesi kanek but galaksi nandanek egipday, ae nak
dakon but kisi yawori tokdisak. 29 Jikon abiy
altosak bisapmon kisik kisik anek Amin Tagi da
manon da abidoni. Asi, unjuden amin do man
madep yomni. 30 Nido unjun Kristo dakon pi anek
palisi kimakgit. Ji nak appulugok do nandawit,
mani Epaprodaitas da ji da tamokon obin nak
anpuluganek pali kimakgit.

3

Amin kinda Kristo nandan gadan imisak unun
amin kilegisi

1 Not kabino, wasip do yay dayisat, ji Amin Tagi

dakon miyat amin kabini do kisik kisik ani. Kalip

2:25: Pil4.18

papia diwari ji do mandar damgum unudery ae
mandak do dima kurak tosot, nido gen unjun da ji
panpulugokdisak. Gen unun ya:

2 Amin diwari yarn yorn, gak Pinkop da amin
kilegi yarn gayisak do nandisal kay, giptim man-
dak dakon anpak yolek abi. Yarn yorn amin joy
pinan yokwi yombem. Nandak nandakni yokwi
ae anpakni yokwi, do unjuden amin do karn kimotni.
3 Nido nin dagin Pinkop dakon amin kabi bamisi
ekwamay). Nin Pinkop dakon Wup da tapmimon
Pinkop gawak imamazi), ae Yesu Kristo da nin do
yo madepsi agit unun do nandarnek man madep
imamar), do Pinkop da nin dogin nandaban kilek
tosok. Nin da pikinda ano Pinkop da nindaban nin
amin kilegisi amar) urjun dakon kosit kinda dimasi
tosok yansi nandamaz).

4 Nak naga kalip Pinkop da iamon amin kilegisi
egipbeny do amin diwari yapmanek pi madepsi
agim. Do man madep pak do nandisat kary
tagi paken. 5 Nido, men da analanban gildat 8
yar) mudarnakwan mukwa sogok amin da giptimno
mandawit. Nak Israel amin kinda, Benjamin da
kabikon nani. Nak Ibru aminsi kinda, nak Ibru
amin dakon yawi diwatsi. Nak Parisi kabikon nani
kinda, nak gen teban morap guramik kimokdot.
6 Nak Pinkop dakon pi madepsi anek minat aminyo
Kristo nandar gadar imgwit obisi panupbal agim.
AeJuda amin dakon gen teban yolapbo gulusunno

kinda dima kawit.
7 Kalip ungun yo morap anapbo mano torn ae

unun da aypuluganban Pinkop da nandaban kilek

tosok yar nandagim, mani abisok koko yo isali
asak. Abisok nak Kristo dogin nandisat. 8 Asi,
yo morap ak do nandagim bo ae yolapbo Pinkop
da kanban kilek tosak yan nandagim, unun wagil
yo isalisi. Nido, Amin Tagino Yesu Kristo nandar
imisat unun do nandako yo bamisi asak. Do nak
anpulugok do yo agit, nak urjun do nandanek Kristo
dakon anpak abidagim. Ae nandak nandaknokon
da kalip yo diwari yolek agim unun yo isalisi
yan nandisat. Yesu Kristo nangin tebai abidanek
9 iyikonsi egipbery do nandisat. Nak gen teban
tagisi guramikdat do Pinkop da ijamon nak amin
kilegisi yar) dakon nandak nandak dimasi pasat.
Nak Kristo nandar) gadar imisat, arjapbo Pinkop da
amin kilegi yay nayisak. 10 Kristo pakyansi nan-
day im do nandisat. Unun kimagek aeni pidagit,
do tapmimni nagon tosak do nandisat. Ae tepmi
pagit unudey) gin pakern do nandisat. Ae kimot do
anek nandak nandak pagit unudery gin pakey do
nandisat. 11 Nido, Pinkop da nakyo kisi kimoron
nar aban pidokey do nandisat.

Pol si teban tanek timtim yanek tilagonsi kisak

12 Nak Kristo dakon afnpak unun kili abidanek
aripnosi anapbo Pinkop da gulusunno kinda dima
kosok yarn dima nandisat. Mani Yesu Kristo
pakyansi nandarn imim anpak unun narn yoldat.
Nido, nak iyi do manjigit bisapmon anpak uruden
abery do manjigit. 13 Not kabino, nak Kristo
pakyarnsi nandar imim anpak unun kili abidagim
yay dima nandisat. Mani napbi gwapbo kindakon

agisat yan nandisat. Yo kalip agim unun do nan-
dak nandak dima asat, nak yo morap don noman
tokdan unun do nandak nandak bar asat. 14 Nak
tapmimno kisi paregek timtim yarek tilagon kir) al-
tanek tomnino unun abidoker) do pini asat. Tomni
ungun yan: Nak Yesu Kristo pakyansi nandar
iminek Pinkop dakon yar ilit yolek Kwen Kokup-
mon wigiker).

15 Pingkop dakon yo do nandak nandakji amin
bami dakon tilak yombem kar, nandak nandakji
nak dakon gat arip. Ae jikon da diwari nan-
dak nandakni nwaknwari tary) yomar kar, Pinkop
da nandak nandak unun panmilip arjakwan galak-
tokni yolni. 16 Yo madepsi unun yar: Pinkop da
ni anpak yolner do kili niyigit uyjun tebaisi timigek
yolner.

17 Not kabino, ji nak dakon anpak bary yolek
ani. Nin ji gat egipgumar bisapmon arnpak tagisi
anapno amin diwari da pindagek yolgwit. Ji unjun
minat aminyo bansi pindak kimagek anpakni uun
si yolni. 18 Nido, minat aminyo morapmi da Kristo
dakon tilak kindap do uwal ayek anpak yokwisi
an. Bisap morapmi minat aminyo urnuden do
kili dayigim, ae abisok dabil pakbino si manakwa
anpak yokwi an unun do aeno dayisat. 19 Giptim
dakon galaktok da pinkopni asak. Ae anpak diwari
amin da mayaktok pakpagi unun bar anek iyi do
nandaba tagisi asak. Unuden amin miktim dakon
yo morap dogin nandar), do Pinkop da panupbal
aban Tipdomon pigikdan. 20 Mani nin Kwen
Kokup dakon minat aminyo ekwamar. Nin Amin

3:14: 1Ko09.24 3:15: 1Ko 2.6 3:17: 1Ko 4.16 3:19: Ro

Tagi Yesu Kristo yokwikon bar) timit timit aminin
da Kwen Kokupmon da pisak unun do nanday
teban tanek jomjom amar. 21 Unun da iyi dakon
tapmimon da yo morap kila asak, ae on miktim
dakon giptimnin kulabik aban iyi dakon giptim
yombem wagil tagisi akdisak.

4

Nin but kalon anek, kisik kisik anek, nandak nan-

dak kilegi timigek egipnen

1 Not kabino, nak ji do but dasi galak tay
daminek ji abir) dandak do tagisi nandisat. Anek
but galak madepsi nandisat, nido ji Kristo nandar
gaday imgwit. Pi madep agim dakon tomnino
unun ji mani. Notnoni, ji gen abisok dayisat unun
da aripmon tebaisi atni.

2Yuodia gat ae Sintiki gat yansi dayisat, jil Amin
Tagi nandany gadan imamal do jil pidok pidok
yipmarnek but kaloy) anjil. 3 Ae pi isalno tagisi, gak
mirnat bamot ungun paypuluganbi but kalorn anjil do
gayisat. Nido nak gadar nabal Gen Bin Tagisi yar
tentenok do pi madepsi agimar). Ae Klemen gat ae
nak dakon pi isalno diwari gat kisi da pi agimar.
Unun amin kabi dakon mani unun egip egip teban
papiakon tar yomar.

4 Bisapmi bisapmi Amin Tagikon gadanek kisik
kisik ani. Aeno dayisat, kisik kisik anek egipni.

> Anpak yaworisi anek egakwa amin kisi da
anpakji tagisi pindatni. Nandani, Amin Tagi kilisok
unun apdisak. ¢Ji yo kinda do nandaba kik dimasi

ani. Bisapmi bisapmi jigisi do nandanek Pinkop
lyini. Bisit iyinek, ya yar iyinek, panpulugosak do
iyini. 7 Yar ani kar, Pigkop dakon but yawotni
jikon tosak. Urnun but yawot amin nin da mibili
aripmidima nandar) pisoner). But yawotnida butji
ae nandak nandakji pankutnanban Yesu Kristokon
gadarnek tagisi egipni.

8 Not kabino, nak mibi gen kinda gat dayisat,
unun yar). Bisapmi bisapmi ji urjun dogin nandani:
anpak bamisi, ae tagisi ae kilegisi, ae anpak wagil
jimjimi minisi, ae yo gwaljigi minisi, ae yo tagisi
morap, ae afpak nomanisi, ae anpak tagisi morap
amin da aba pindatnery do tagisi nandamar, ji yo
unuden dogin nandarnek egipni. 9 Nak anjpak morap
ani do dayir dekgo nandawit, ae afjpak morap abo
nandawit, uun anpak morap ji bisapmi bisapmi
afn kimotni. Anjakwa Pinkop but yawot ami da ji gat
egipjak.

Pol da Pilipai amin da but galak do yo yopman
imgwit unun do but galak nandagit
107Ji da nak anpulugok do yo ayin unun do tagisi
nandanek Amin Tagi ankisisat. Asi, ji kalip nak do
nandawit, mani nak anpulugoni dakon kosit kinda
dima tar) damgut. 11 Nak da yo do wadanek gen
on dima dayisat. Nak nandak nandak yar nay
kili nandako pisagit: Nak yo kabino morapmi bo
morapmi dima, unjun do nandaba kik dima asat,
kisi tagi gin yar) nandisat. 12Bupmi aminsi egipber
bo ae yo kabino morapmi panek egipber), uyjun kisi
tagigin. Jap do anek egisat, bo butno tugorn unun

4:7: Ais 26.3;]n 14.27; Kol 3.15 4:9: R016.20

yo isali. 13 Nido, Kristo da tapmim namirjakwan yo
morap tagi aber.

14 Asi, ji da nak anpulugok do yo yopba opni do
dima nandagim. Mani, ji anpak tagisi anek nagon
gadanba jigi kaloni panek nak do yo yopba apg-
wit. 15 Nak kalip Masadonia miktimon agek Gen
Bin Tagisi dayiko ji nandar gadanek panmuwukbi
kaluksi awit. Pilipai minat aminyo disi nan-
day, Masadonia miktim yipmar dekgim bisapmon
panmuwukbi minat aminyo kokup nwaknwarikon
nani di da monery di nak anpulugok do dima yop-
mar namgwit. Ji dagin nak do yar) awit. 16 Kokup
pap Tesalonaika egapbo ji da moner) ae yo di nak
anpulugok do bisap morapmi yopmar namgwit.
17 Yay) yanapbo but galak do ji da ae agpulugoni do
yosok yar di nandabam. Dima. ]Ji ayppak tagisi
sigin anakwa Pinkop da unun do tagisi nandisak
do nandisat. 18 ]i da yo morap Epaprodaitas da
kisiron da yopba apgwit unjun kili timikgim. Abisok
yono tugok tugogisi. Ugun but galak dakon yo yop-
mar namgwit unun paret kibani tagisi yombem
nar ji da Pinkop do imgwit. Pinkop da paret unjuden
do galagisi nandisak. 19 Ae Pinkop da yo morap
nido wadak wadak an unun aripjikon damjak,
nido Pinkop dakon yo tagisi morap urun Yesu Kris-
tokon toy, do asi damdisak.

20 Pinkop Datnin mani dagok dagogi mini ankisin
kimotner). Unun asi.

Pol da Pilipai amin do gildat tagi yan yoyigit
21Yesu Kristo dakon minat amin morap do gildat
tagi yay yoyini. Paymuwukbi notnin nak gat idon

4:13: 2Ko12.10  4:15: 2Ko11.9

ekwamar) unun kisi da ji do gildat tagi yan dayar.
22 Ae Pinkop dakon minat amin morap da gildat
tagi yany) dayar. Diwari kila amin madep Sisa da
yut papmon pi ar, unun da nak da gildat tagi yar
dayiker) do gwayan gwayan tebai nayar.

23 Amin Tagi Yesu Kristo dakon nandar) yawotni
ji da wupmon tosak.

